
                                              REPUBLIKA E SHQIPËRISË
                                                               KUVENDI
PROJEKTLIGJ

PËR DISA NDRYSHIME DHE SHTESA NË LIGJIN NR. 107/2016, “PËR PREFEKTIN E QARKUT”, TË NDRYSHUAR

	Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, 

KUVENDI
I REPUBLIKËS SË SHQIPËRISË

VENDOSI:

	Në ligjin nr. 107/2016, “Për Prefektin e Qarkut”, të ndryshuar, bëhen këto ndryshime dhe shtesa: 

Neni 1

	Shkronja b), e nenin 8, ndryshohet si më poshtë:
“b) koordinimin mbështetës në nivel qarku të veprimtarisë së institucioneve qendrore, sipas kompetencave dhe fushës së përgjegjësisë së tyre, në ndihmë dhe asistencë të kërkesave dhe nevojave të njësive të vetëqeverisjes vendore.”

Neni 2

	Në nenin 12, bëhen këto ndryshime:
	1. Në titullin e nenit 12, pas togfjalëshit “organet e Policisë së Shtetit”, shtohet togfjalëshi “dhe Policisë Bashkiake”.
	2. Pas pikës 1, shtohet pika 1/1, me këtë përmbajtje:
“1/1. Prefekti i qarkut koordinohet dhe konsultohet me Drejtorinë e Përgjithshme të Policisë Bashkiake dhe Kryetarin e Bashkisë, për çështjen e sigurisë, qetësisë dhe rendit në komunitet, për njësitë e vetëqeverisjes vendore në nivel qarku.”
	3. Në pikën 3, pas togfjalëshit “për problemet e rendit”, shtohet togfjalëshi “si dhe nga Drejtoria Vendore e Policisë Bashkiake për çështjet e rendit dhe qetësisë në komunitet, për njësitë e vetëqeverisjes vendore në nivel qarku”.
	4. Pas pikës 3, shtohet pika 3/1, me këtë përmbajtje:
“3/1. Prefekti i qarkut në bashkërendim me Drejtorinë e Përgjithshme të Policisë Bashkiake dhe organet e njësive të vetëqeverisjes vendore, koordinon veprimet e Policisë Bashkiake në njësitë e vetëqeverisjes vendore të qarkut.”
	5. Në pikën 4, pas togfjalëshit “të Policisë së Shtetit”, shtohet togfjalëshi “dhe të Policisë Bashkiake”	


Neni 3

	Në nenin 12/1, bëhen këto ndryshime:
1. Pas pikës 1, shtohet pikat 1/1 dhe 1/2, me këtë përmbajtje:
“1/1. Prefekti i qarkut merr pjesë dhe mund të ftojë mbledhjet e Këshillave Vendor të Sigurisë Publike, për shqyrtimin e çështjeve dhe problematikave për sigurinë publike në komunitet, përmes bashkërendimit dhe koordinimit me përfaqësuesit e njësive të vetëqeverisjes vendore si dhe institucionet në nivel qendror.
 1/2. Prefekti i qarkut, përgatit rezultatet e nxjerra nga mbledhjet e Këshillave Vendor të Sigurisë Publike, dhe angazhohet të koordinojë veprimtarinë për adresimin dhe zgjidhjen e tyre, në koordinim me institucionet përgjegjëse qendrore.”
	2. Pas pikës 2, shtohet pika 2/1, me këtë përmbajtje:
“2/1. Prefekti i qarkut merr pjesë në mbledhjet e Këshillit Kombëtar i Sigurisë në Komunitet dhe është përgjegjës për prezantimin e problematikave për sigurinë publike në komunitet, në nivel qarku. Në këtë rast, prefekti i qarkut angazhohet të koordinohet me anëtarët e tjerë të Këshillit Kombëtar të Sigurisë në Komunitet për adresimin dhe zgjidhjen e tyre.”

Neni 4

Në nenin 13, pas pikës 3, shtohet pika 4, me këtë përmbajtje:
“4. Prefekti i qarkut, bashkërendon me njësitë e vetëqeverisjes vendore lidhur me problematikat për mbrojtjen civile dhe koordinohet me Agjencinë Kombëtare të Mbrojtjes Civile dhe Forcat e Armatosura për adresimin dhe zgjidhjen e tyre.”

Neni 5

Pas neni 14, shtohet neni 14/1, me këtë përmbajtje
“Neni 14/1
Koordinimi me organet qendrore
1. Prefekti i qarkut është përgjegjës të koordinojë dhe ndërlidhë veprimtarinë e organeve qendrore, sipas fushës së tyre të përgjegjësisë, në kuadër të ushtrimit të kompetencave dhe detyrave të tyre në nivel vendor.
2. Prefekti i qarkut konsultohet dhe bashkëpunon me organet e njësisë së vetëqeverisjes vendore, për çështjet dhe problematikat në nivel vendor. 
3. Prefekti i qarkut bashkërendon veprimtarinë e organeve qendrore dhe organeve të njësive të vetëqeverisjes vendore në raportet me njëra-tjetrën, në nivel qarku.
4. Prefekti i qarkut, njofton Kryeministrin në rastet kur nga ana e organeve qendrore ose ministrive nuk zgjidhen çështjet dhe problematikat e adresuara nga ana e Prefektit, në zbatim të këtij neni.”

Neni 6
	Pas nenit 22, shtohen nenet 22/1 dhe 22/2, me këtë përmbajtje:
“Neni 22/1
Prefekti Detar
1. Prefekti detar është përfaqësuesi i Këshillit të Ministrave, përgjegjës për çështjet detare në njësitë e vetëqeverisjes vendore të cilat në territorin e tyre kanë të përfshirë bregdet.
2. Prefekti detar emërohet dhe lirohet me vendim të Këshillit të Ministrave, me propozim të ministrit.
3. Parashikimet e neneve 6 dhe 7 të këtij ligji, zbatohen edhe për prefektin detar.
4. Këshilli i Ministrave emëron dy Prefekt detar, të cilët ushtrojnë detyrën e tyre brenda juridiksionit të prefekturës detare.
5. Qendrat e prefekturës detare janë në Durrës, për prefekturën mbi lumin Seman, dhe në Vlorë, për prefekturën nën lumin Seman.
[bookmark: _Hlk216266134]6. Struktura dhe organika e administratës së prefektit detar miratohen me urdhër të Kryeministrit, me propozimin e ministrit.” .

Neni 22/2
Përgjegjësitë kryesore të prefektit detar
Në ushtrim të funksionit të tij, prefekti i qarkut ka këto përgjegjësi kryesore:
a)koordinimin mbështetës në nivel qarku të veprimtarisë së institucioneve qendrore, sipas kompetencave dhe fushës së përgjegjësisë së tyre, në ndihmë dhe asistencë të kërkesave dhe nevojave të njësive të vetëqeverisjes vendore në lidhje me sigurinë detare, kundër aktiviteteve të paligjshme në det, mbrojtjen e mjedisit detar, menaxhimin e burimeve detare, transportit detar si dhe monitorimin e vijës bregdetare.
b) raportimin periodik në Këshillin e Ministrave për veprimtarinë e organeve qëndrore në lidhje me veprimtarinë e tyre në qark për menaxhimin e integruar të zonave bregdetare dhe zbatimin e instrumenteve të planifikimit të territorit.
c) koordinon në nivel qarku me institucionet qendrore dhe njësitë e vetëqeverisjes vendore monitorimin dhe vlerësimin e vijës bregdetare si dhe zbatimin e kushteve dhe të sigurisë së plazheve;
ç)  forcimin e kapaciteteve institucionale në zbatim të programeve të buxhetit të shtetit;
d) nxitjen dhe zhvillimin e marrëdhënieve e të veprimtarive me institucionet homologe sipas marrëveshjeve përkatëse;
dh) drejtimin e strukturave për parandalimin, menaxhimin, rehabilitimin e pasojave në rastet e emergjencave civile detare;
e) drejtimin e task-forcave, krijimin e organizmave të përkohshëm, të komiteteve, të grupeve të punës dhe të komisioneve për çështje të caktuara detare;
ë) kontrollin dhe monitorimin e zbatimit, në nivel qarku, të politikave sektoriale të Këshillit të Ministrave në fushën detare; 
f) bashkërendimin e veprimtarisë së tij me agjencitë dhe inspektoratet përgjegjës për çështje detare që veprojnë në nivel qarku, si dhe monitorimin e veprimtarisë së tyre. Për mosmarrëveshjet që mund të lindin me drejtuesit e këtyre institucioneve, prefekti  i drejtohet ministrit përgjegjës;
g) ushtrimin e përgjegjësive dhe detyrave të tjera që i ngarkohen me akte ligjore ose nënligjore.”
 
Neni 7
Hyrja në fuqi
	Ky ligj hyn në fuqi 15 ditë pas botimit në Fletoren Zyrtare.

